
Sifa
Washiriki watazingatia jinsi maelezo yanayopatikana kwa umma katika mitandao
husaidia katika kukuza maoni ya watu wengine kuwahusu. Watatambua hadhira kwa
ajili ya aina mbalimbali ya mawasiliano mtandaoni, wazingatie ni maelezo yepi
wanataka yaonyeshwe wakati mtu anapotafuta jina lake na wajifunze njia mbalimbali
za kushughulikia maudhui ambayo hawapendi kuwahusu yaliyo kwenye Mtandao.

Nyenzo
Unapaswa Kufanya Nini? Kitini



Je, Nani Anafahamu Siri Zako?

Sehemu ya 1

Ambia Wanafunzi Wako

Je, wewe huwa na siri gani kukuhusu mwenyewe? Usiseme siri hii ila iweke akilini.
Hutalazimika kumwambia mtu yeyote siri hii wala kuinakili chini.

Sasa jibu maswali yafuatayo akilini mwako – usiseme majibu yako kwa kupaza sauti
wala usiyaandike chini:

1. Je, watu wangapi walio humu chumbani wanafahamu siri hii?

2. Je, watu wangapi majirani zako wanafahamu siri hii?

3. Je, ni watu wangapi ambao hujawahi kutana nao ana kwa ana wanafahamu siri
hii?

Chukulia kwamba ulilfaa kunakili siri hii chini kwenye kijikaratasi na mtu yeyote
kwenye kikundi hiki angeisoma. Haya hapa ni baadhi ya maswali – kwa mara
nyingine, yajibu tu akilini mwako, wala sio kuyasema au kuyaandika. Baada ya wiki
moja kupita:

1. Je, ni watu wangapi walio humu chumbani ambao sasa wangefahamu siri hii?

2. Je, ni majirani zako wangapi ambao sasa wangefahamu siri hii?

3. Je, ni watu wangapi ambao hujawahi kutana nao ana kwa ana ambao sasa
wanafahamu siri hii?

Sehemu ya 2

Ambia Wanafunzi Wako

Unahitaji kuangazia watu wanaoweza kuona siri au maelezo mengine kukuhusu
kuwa “hadhira” kwa ajili ya maelezo hayo.

Kukuwa na ufahamu mzuri wa hadhira kunaweza kukusaidia kutathmini kwa urahisi
zaidi maelezo unayohisi unaweza kushiriki bila tashwishi na yale ambayo hufai
kushiriki na watu wengine. Hadhira hujumuisha mtu au kundi la watu wanaoweza
kufikia maelezo fulani.

Kutokana na kuwepo kwa teknolojia mpya, hadhira huweza kukua kwa haraka sana.



Kutokana na uwezekano huu wa hadhira kukua kwa haraka, ni vigumu - au hata
haiwezekani – kujua au kudhibiti hadhira inayoona maelezo na shughuli zako
mtandaoni. Ingawa hadhira huweza kukua haraka unapotaka kushiriki kazi yako na
watu wengi, hali hii si vyema tukizingatia maelezo unayotaka kuweka yawe ya siri.

Hata hivyo, maelezo ya kibinafsi – haswa maelezo ya kufedhehesha – mara nyingi
hufurahisha watu wanapoyaona kwa hivyo mara tu maelezo kama haya yapo
mtandaoni, kunaweza kuwepo changamoto kubwa kudhibiti anayeona maudhui
haya.

Kila unaposhiriki maelezo mtandaoni (hata iwe ni moja kwa moja na mtu mmoja,
mfano kwenye ujumbe mfupi au ujumbe wa siri), unapaswa kujitayarisha kwa
uwezekano kwamba ujumbe huo unaweza kusambaa na upite hadhira uliyolenga.

Sehemu ya 3

Uliza Wanafunzi Wako

Unapochapisha taarifa mpya, picha au maelezo mengine kwenye mitandao ya
kijamii, je wewe huwalenga kina nani?

Je, hadhira yako hutegemea jukwaa la mtandao wa kijamii? Au muktadha?

Ambia Wanafunzi Wako

Hutegemea mipangilio yako ya faragha pamoja na jukwaa la mtandao wa kijamii
uliyochagua, lakini hadhira yako inaweza kujumuisha marafiki wa karibu / wafuasi /
watu mliounganishwa nao au ikawa pana zaidi ikajumuisha mtu yeyote anayetumia
jukwaa la mitandao ya kijamii, au mtu yeyote anayekutafuta mtandaoni. Haijalishi
hadhira ni nani, maelezo yanaweza kunakiliwa na kubandikwa kwingineko, mtu
anaweza kupiga maudhui hayo picha au maelezo yanaweza kushirikiwa kupitia
mazungumzo na mtu au kwenye mtandao.

Uliza Wanafunzi Wako

Wewe hulenga hadhira gani unapoweka maudhui kwenye mitandao ya kijamii?

Wewe hulenga hadhira gani kwa mfano unapochapisha kwenye jukwaa la Facebook
la mtu mwingine au unapoongeza maudhui kwenye akaunti ya mtandao wa kijamii
ya mtu mwingine (m.f., kwa kutoa maoni kwenye picha yake, kumwambatisha
kwenye chapisho au picha)?

Ambia Wanafunzi Wako

Hali hii itategemea mipangilio ya faragha yako na yake lakini mara nyingi maudhui
haya yataonekana kwa marafiki / wafuasi / watu aliounganishwa nao ambao ni
pamoja na watu usiowajua – ikiwa ni pamoja na wanafamilia zake, wasimamizi au



walimu wake shuleni.

Uliza Wanafunzi Wako

Unapotuma ujumbe (m.f., SMS, barua pepe, ujumbe wa siri/wa moja kwa moja
kwenye mtandao wa kijamii) wewe hulenga hadhira gani?

Ambia Wanafunzi Wako

Hadhira yako ni mtu unayemtumia ujumbe lakini tahadhari - huenda watu wengine
pia wakauona.

Uliza Wanafunzi Wako

Je, ujumbe wako unawezaje kuwafikia watu wengine kando na yule uliyemtumia?
[Njia zinazowezekana ni pamoja na picha, kusambaza na kushiriki kutoka kwa mtu
hadi mwingine kwenye simu.]

Je, kufikia hadhira kubwa kunaweza kuwa muhimu kwa njia zipi? [Mifano
inayowezekana ni pamoja na kutazamia kusambaza ujumbe kwa hadhira kubwa,
kuhamasisha watu, kusambaza habari.]

Je, ni katika hali zipi ambapo kufikia hadhira kubwa kuliko iliyolengwa kunaweza
kuwa na matatizo? [Kushiriki na watu zaidi ya walengwa kunaweza kukusababishia
matatizo, kuleta fedheha au kudhuru sifa.}

Je, baadhi ya hali ambapo kudumisha sifa nzuri mtandaoni kunaweza kuwa muhimu
ni zipi? [Mifano inayowezekana ni pamoja na maombi ya kujisajili shuleni / chuo cha
kati / chuo kikuu, maombi ya kutafuta kazi na kutafuta marafiki wapya.]



Kufanya Utafiti wa Sifa Yako

Sehemu ya 1

Mwingiliano wa Darasa

Chagua mtu maarufu ambaye atafahamika miongoni mwa washiriki (m.f.,
mwanamuziki / muigizaji kwenye filamu / Televisheni, mwanasiasa, mfanyabiashara
maarufu) Tafuta majina yao kupitia mfumo wa utafutaji mtandaoni kama vile Google
na wewe pamoja na washiriki mtatathmini baadhi ya vipengee vinavyojitokeza
(tafadhali weka matokeo haya ya utafutaji kwenye kiwambo). Vilevile, talii uwepo wa
mtu huyu maarufu kwenye mitandao wa kijamii. Baada ya dakika chache za kutalii,
waulize washiriki waigize mtagusano wa kudhani tu kati ya mtu maarufu na mfuasi.

Uliza Wanafunzi Wako

Je, _________ anahisi vipi kuhusu kukutana kwake na mtu ambaye anafahamu
mambo mengi kumhusu?

Je, anaweza kuhisi vipi ikiwa maelezo hayo si sahihi?

Je, ni watu wangapi wanaoweza kufikia maelezo kumhusu ________?

Je, ________ anawezaje kudhibiti maelezo kumhusu yanayopatikana mtandaoni?

Sehemu ya 2

Ambia Wanafunzi Wako

Watu unaokutana nao watatumia mifumo ya utafutaji mitandaoni ili kupata maelezo
zaidi kukuhusu. Kile watakachopata, kiwe njema au mbaya kitaathiri namna
watakavyofikiri kukuhusu. Ikiwa unataka kuwa na uwezo wa kudhibiti jinsi
wanavyokuchukulia, ni muhimu ufahamu maelezo ambayo huenda wataona.

Watu hawa ni pamoja na waajiri wa siku zijazo pamoja na maafisa wa usajili shuleni
/ chuo cha kati / chuo kikuu. Huenda maafisa wa usajili hawatawaambia watu
waliotuma maombi ya kujiunga ikiwa wamewaangalia kwenye mtandao au la na / au
ikiwa walitumia maelezo waliyopata mtandaoni kufanya maamuzi ya usajili.

Sehemu ya 3

Mwingiliano wa Darasa

Waandae washiriki katika jozi.

Ambia Wanafunzi Wako



Tafakari kuhusu vitu vitatu ambavyo ungependa vijitokeze wakati mtu anatafuta jina
lako kwenye Google / akitafuta jina lako mtandaoni. Je, unafikiri kuna uwezekano
kwa kiwango kipi kwamba vitu hivi hakika vitajitokeza kwenye matokeo ya utafutaji?

Shiriki na mshirika wako.

Uliza Wanafunzi Wako

Je, wewe pamoja na mshirika wako mlipata nini?

Inua mkono iwapo umetafuta kwenye Google jina lako / kutafuta jina lako mtandaoni.
Je, uliona nini? Je, ni picha gani zilipatikana? Je, uliweza kupata maelezo kujihusu
mwenyewe, au kuna watu wengine katika ulimwengu wanaoshiriki jina lako?

1. Iwapo wana jina sawa, uliza washirika kuongeza maelezo kwenye utafutaji wao,
kama vile mji wao wa nyumbani au jina la shule yao.

Pia unaweza kuuliza washirika kujitafuta kwenye Google / kutafuta jina lao
mtandaoni wakati wa shughuli hii iwapo kompyuta au vifaa vya mkononi vilivyo
ufikiaji wa Intaneti vinapatikana.

Uliza Wanafunzi Wako

Wakati unatafuta jina lako kwenye Google / kutafuta jina lako mtandaoni, uliza
maswali haya matatu:

1. Je, matokeo machache ya kwanza ni yapi?

2. Je, umeridhika na maelezo haya?

3. Je, matokeo mengine yanapendekeza nini kuhusu utambulisho wako? Je, kama
mwanafunzi? Je, kama mwajiriwa?

Je, mtu ambaye huenda hajawahi kukuona anaweza kukuchukulia kuwa mtu aina
gani baada ya kuona matokeo haya? Je, anaweza kukuchukulia vipi baada ya
kubofya na kusoma maelezo yaliyomo kwenye matokeo machache ya kwanza?



Kushughulikia Maelezo Changamano

Sehemu ya 1

Mwingiliano wa Darasa

Samabaza kiambatisho cha Je, Unapaswa Kufanya Nini?: Kitini cha Mshiriki.
Waandae washiriki katika jozi. Waulize washiriki wajadili mifano iliyopo kwenye
jedwali na wabuni mikakati/suluhu mbili kwa kila mfano na watafakari kuhusu
matokeo yanayoweza kutokana na hatua zao. Wape dakika 15 za kufanya hivi.

Uliza Wanafunzi Wako

Je, unapaswa kufanya nini endapo mtu atachapisha maudhui kukuhusu ambayo
hupendi na / au utapata kuwa hayafai katika muktadha huo?

Je, unafaa kutafakari kuhusu nini kabla ya kuchapisha maudhui kuhusu mtu
mwingine?



Kushughulikia Maelezo Hasi

Sehemu ya 1

Uliza Wanafunzi Wako

Ikiwa utapata maelezo mabaya kukuhusu unapotafuta jina lako mtandaoni (m.f.,
kupitia mifumo ya utafutaji au kwenye mitandao ya kijamii), je, unaweza kufanya
chochote kuhusu jambo hilo?

Je, baadhi ya mifano ya maudhui ambayo huenda usingependa watu wengine
waone ni kama yapi?

Sehemu ya 2

Ambia Wanafunzi Wako

Kuna njia nyingi za kushughulikia hatua za kuchukua ikiwa utakumbana na maudhui
kukuhusu ambayo hupendi kwenye mtandao, kwa kutegemea muktadha na aina ya
maelezo miongoni mwa hali nyingine.

Njia mojawapo ni “kujizungumzia vyema”, ambayo ina maana kwamba unatilia
maanani / unachapisha hadithi njema kukuhusu na kuziangazia zaidi kwa kuunda na
kudhibiti maudhui ambayo yanakuangazia kwa njia nzuri. Unaweza kufanya hivi, kwa
mfano kwa kuunda uwepo kwenye mitandao ya kijamii panapohitajika, kuanzisha
blogu au kusajili tovuti inayotumia jina lako.

Njia nyingine hujumuisha hatua tofauti za kuondoa maudhui mabaya. Kwa mfano:

1. Ikiwa utaona maudhui ambayo hupendi (m.f., picha inayokuhusu), unaweza
kujaribu kuwasiliana moja kwa moja na mtu aliyeyachapisha ili umwambie
aondoe maudhui hayo (haswa kwenye mitandao ya kijamii na / au programu za
kutuma ujumbe).

2. Majukwaa mengi pia hutoa violezo vya kuwekea alama maelezo ambayo unahisi
kuwa yanaudhi au hayafurahishi; maudhui (m.f., picha, video machapisho ya
matini) ambayo hukuonyesha kwa njia hasi hayafai kuwa kwenye jukwaa (m.f.,
yanaonekana kuwa ya kuudhi, yenye fujo au yaliyopigwa marufuku);
yanayooneka kuwa ya kilaghai – na jukwaa hili litayachunguza kwa
kuyalinganisha na masharti ya huduma na kaida za kijamii.

3. Katika hali nyingine, unaweza kutafuta suluhu kisheria na unaweza kwa mfano
kuandikisha kesi mahakamani kwa kutegemea mamlaka na sheria zinazotumika
(kwa mfano katika hali ambapo faragha yako imeingiliwa au maelezo ya
kupotosha ambayo yanahujumu sifa za mtu yametolewa).



4. Baadhi ya mataifa yanasheria maalum ambayo huhitaji majukwaa kuondoa aina
fulani ya maudhui yaliyopigwa marufuku mara tu baada yao kuarifiwa [m.f.,
Sheria Kuhusu Matumizi ya Mtandao nchini Ujerumani].

5. Tafadhali kumbuka pia kwamba wakati mwingine unapojaribu kunyamazisha /
kuondoa / kurekebisha maudhui kunaweza kuvutia watu wengi kuyaona.

Sehemu ya 3

Ambia Wanafunzi Wako

Vilevile, watu wanaoishi katika Umoja wa Ulaya (“EU”) wana haki kisheria “haki ya
kufuta,” ambayo ni maarufu kama “haki ya kusahaulika” (haki hii hutumika hata ikiwa
wanasafiri au kuishi nje ya umoja wa ulaya EU). Chini ya haki hii iliyo kwenye Kanuni
ya Jumla Kuhusu Ulindaji wa Data (“GDPR”), watu wanaotoka Umoja wa Ulaya
wanaweza kuwaomba “wadhibiti data” kufuta aina fulani ya maelezo kuyahusu.
(“Wadhibiti data” ni biashara mbalimbali, watu, mashirika ya serikali na watu wengine
wanaofanya maamuzi kuhusu jinsi maelezo yanayokuhusu huchakatwa.)

Kuna sababu sita zinaweza kupelekea watu wanaotoka Umoja wa Ulaya kuomba
kwamba maelezo kuyahusu yafutwe. Kila mojawapo ya sababu hizi huangazia hali
mbalimbali. Kwa mfano, sababu inayoweza kupelekea mtu atume ombi la kutaka
data yake kuondolewa inaweza kuwa kwamba maelezo yalikusanywa kuhusu
“mtoto” ambaye baadaye anaamua kwamba hatari ya kushiriki maelezo haya ni
kubwa sana. Sababu hiyo ni ya kijumla. Huenda kuna sababu kadhaa zinazoweza
kufanya mtu wa umri wa miaka ishirini na mitano kuamua kwamba anataka kuondoa
maelezo ambayo alishiriki wakati alikuwa na umri wa miaka kumi na sita!

Vilevile kuna vikwazo muhimu katika haki ya kufuta data. Kuna sababu tano
zinazoweza kupelekea ombi la kufutwa kwa data kukataliwa. Sababu zinazopelekea
ombi la kufuta data huwa ni mingi kama zilivyo sababu za ombi la kufuta kukataliwa,
na zinatokana na aina nyingi za hali. Tutazungumzia zaidi sababu moja muhimu
zaidi ya ombi kukataliwa – kulinda haki ya uhuru wa kuzungumza — baada ya
dakika chache.

Kanuni ya GDPR ilianza kutumika mnamo Mei 25, 2018. Kadri muda unavyokwenda
huku kanuni ya GDPR ikitumika ndivyo tutazidi kujifunza kuhusu jinsi watu
wanaotoka Umoja wa Ulaya wanavyotumia haki yao ya kufuta data na jinsi kampuni,
mashirika ya serikali na watu wengine wanavyoshughulikia suala hili.



Kazi

Sehemu ya Kwanza

Utoaji

Chaguo la 1, kwa ajili ya washiriki walio na umri wa kati ya 13-15:

Ambia Wanafunzi Wako

Kwa vile sasa tumezungumza kuhusu maelezo yanayopatikana kwa umma
mitandaoni huweza kusaidia kukuza maoni ya watu wengine, hebu tutumie sasa
maarifa mliyojifunza.

Kwa muda wa siku 30 zijazo, jihusishe kwenye shughuli ifuatayo kibinafsi:

1. Chagua mtu maarufu (m.f., mwanamuziki na / au muigizaji kwenye filamu /
Televisheni, mwanasiasa, mfanyabiashara maarufu).

2. Tafuta maelezo yanayopatikana kwa umma kuhusu mtu huyo mtandaoni na
ufafanue, kwa aya fupi, jinsi maelezo haya yamekusaidia kuunda maoni kuhusu
mtu huyu.

3. Iwapo ungempendekezea mtu huyu mapendekezo manne katika jinsi maoni
kumhusu yanaweza kupatikana mtandaoni tofauti (k.m., kuhusu mabadiliko
katika mipangilio ya faragha, mabadiliko ya hadhira, mabadiliko ya kiini cha
maudhui) na / au kutopatikana kabisa (k.m., yaliyofutwa, kuondolewa ) ili
kuboresha jinsi mtu huyu anajiwasilisha / anachukuliwa na wengine mtandaoni,
atakuwaje?

Chaguo la 2, kwa washiriki wenye umri wa kati ya miaka 16-18:

Chukulia kwamba unaishi katika nchi ambapo hakuna haki ya kusahaulika. Je, ni
hoja zipi 2-3 unazoweza kuweka katika kuunga mkono nchi hiyo kuanza kutumia
haki hiyo? Tafadhali tambua pia hoja 2-3 thabiti unazoweza kutumia kutetea
msimamo wako.

Dokezo: Baadhi ya mataifa huwapa wananchi wake haki ya kuwa na uhuru wa
kuzungumza au haki ya kuwasiliana mawazo bila kuogopa kwamba serikali
itachukua hatua dhidi yao au kuwadhibiti. Je, unafikiri “haki ya kufuta data” au “haki
ya kusahaulika” zinaweza kutumika vipi katika nchi ambazo pia zina haki ya uhuru
wa kuzungumza? Kanuni ya Jumla ya Ulindaji Data inayotumika kwenye Umoja wa
Ulaya inasema kwamba “haki ya kufuta data” haifai kutumika ikiwa kuondoa maelezo
“kutawazuia wananchi kufurahia haki ya uhuru wa kujieleza na ya maelezo.” Je,
unaweza kufikiria kuhusu hali ambapo mtu mmoja angependa maelezo yake ya



kibinafsi yaondolewe ilhali mtu wa pili naye angedai kwamba kuondolewa huko
kungeweza kukiuka haki zake za uhuru wa kuzungumza (m.f.,mwanafunzi
anaandika blogu iliyo na maelezo yasiyomsifu mwalimu; baada ya mwanafunzi huyo
kuondoka darasani mwa mwalimu huyo, mwalimu huyo anataka chapisho hilo
liondolewe kwa sababu maelezo hayo hayafai tena; mwanafunzi huyo anadai haki
ya uhuru wa kuzungumza ili aweze kuongea kwa umma kuhusu mambo aliyopitia
wakati akisoma)?

Wape washiriki dakika 30 ili wakamilishe kazi.

